
ИЗГОТВУВАЊЕ И ПОДНЕСУВАЊЕ НА 
ФИНАНСИСКИ ИЗВЕШТАИ КАЈ МАЛИ 

ПРЕТПРИЈАТИЈА ВО МАКЕДОНИЈА

Марија Магдинчева-Шопова1, Анета Стојановска-
Стефанова2, Цветанка Ристова Магловска3

САЖЕТАК
Финансиските извештаи кај мали претпријатија се изготвуваат 

во согласност со законските прописи и претставуваат важен инструмент 
за транспарентно следење на финансиската состојба на претпријатијата. 
Финансиските извештаи всушност претставуваат документи кои 
ја изразуваат финансиската состојба и резултатите од работа на 
одредено претпријатие во определен временски период. Според Законот 
за вршење на сметководствени работи во Македонија, малите 
претпријатија имаат специфични обврски во однос на водењето на 
сметководствените записи, изготвувањето и поднесувањето на 
финансиските извештаи до конкретни државни институции. Во рамки 
на овој труд ќе биде спроведено истражување и спроведена анализа на 
процесот на изготвување и поднесување на финансиските извештаи 
од страна на малите деловни субјекти во Македонија. Со примена на 
дескриптивниот метод и методот на анализа, ќе се спроведе анализа 
на законските прописи и сите активности кои се неопходни во процесот 
на изготвување и доставување на финансиските. Целта на истражувањето 
е да се согледа процесот на изготвување и поднесување на финансиските 
извештаи до државните институции, како и предизвиците со кои се 
соочуваат малите претпријатија при реализирање на ова законска 
обврска. 

КЉУЧНИ ЗБОРОВИ: мали претпријатија, финансиски извештаи, 
законски прописи, известување.

ABSTRACT
Legal regulations prepare financial statements of small enterprises and 

are an important instrument for transparent monitoring of the economic si-
tuation of enterprises. Financial statements are documents that express the 
financial situation and operating results of a particular enterprise in a certa-
in period. According to the Law on Accounting in Macedonia, small enterpri-
ses have specific obligations regarding the maintenance of accounting records, 
and the preparation and submission of financial reports to specific state in-
stitutions. Within the framework of this paper, research and an analysis of the 
process of preparing and submitting financial reports by small business enti-
ties in Macedonia will be conducted. By applying the descriptive and analysis 
methods, an analysis of the legal regulations and all activities necessary in 
preparing and submitting financial reports to state institutions will be con-
ducted. The research aims to understand the process of preparing and sub-
mitting financial reports to state institutions, and the challenges faced by small 
businesses in fulfilling this legal obligation.

KEY WORDS: small businesses, financial statements, legal regulations, 
reporting.

ВОВЕД
Финансиските извештаи претставуваат универзално прифатено 

средство за анализа на работењето на одреден ентитет. Овие документи 
претставуваат основни извештаи преку кои се прикажува средствата 
со кои располага едно претпријатие и финансиската состојба, приходите 
и расходите во определен временски период или на денот на изготвувањето. 
Сите видови субјекти вклучително и буџетот и корисниците на средствата 
од буџетот имаат обврска да го водат сметководството во согласност 
со законската регулатива (Магдинчева-Шопова, Стојановска-Стефанова, 
2023). Исто така финансиските извештаи ги изразуваат и тековните 
финансиски активности во рамки на претпријатието. Всушност во 
финансиските извештаи се изразени сметководствените информации. 
Сметководствената информација претставува основна менаџмент алатка 
во процесот на одлучување (Магдинчева-Шопова, 2022).

Активностите на менаџментот на претпријатијата и донесувањето 
на соодветни одлуки зависи од сметководствените информации. 
Потенцијалните групи на корисници на сметководствени информации 
се поделени во следните две основни групи на корисници:интерни 
корисници на сметководствени информации и екстерни корисници на 
сметководствени информации (Financial Accounting Standard s Board, 
2006).

Затоа од голема важност за сите претпријатија е навремено и точно 
изготвување на финансиските извештаи како збирен сет од сметководствени 
информации групирани според одредени критериуми и правила. Точното 
изразување на сметководствените активности во сметководствени 
информации и финансиски извештаи е предуслов за ефикасно деловно 
одлучување кај секое претпријатие без оглед на неговата големина, 
облик и дејност.

Финансиските извештаи имаат голема важност не само за сопствениците 
и менаџментот на претпријатијата туку и за надворешни односно 
екстерни корисници: државата и нејзините институции и органи, банките 
и финансиските институции, потенцијалните инвеститори, добавувачите, 
потрошувачите како и широката јавност. 

Финансиските извештаи играат клучна улога за следење на секојдневните 
извршувања, развој на бизнис активностите и одржување стабилност 
на долг рок посебно кај мали претпријатија. За да обезбедат ефикасност 
во работата, малите претпријатија, имаат потреба но и законска обврска 
од систематско евидентирање на сите финансиски активности. Малите 
претпријатија во Македонија, имаат законска обврска да изготвуават 
и достават финансиски извештаи во определен временски период. Преку 
изработка на финансиски извештаи малите претпријатија ги исполнуваат 
законските обврски но истовремено ги согледуваат остварените 
финансиски резултати, што е неопходно во процесот на донесување на 
стратешки одлуки.

Финансиските извештаи на претпријатијата ги резимираат економските 
последици од деловните активности кои се многубројни и не е можно 
индивидуално да се прикажат на екстерните корисници (Митровиќ, 
Милашиновиќ,2020). Процесот на собирање, обработка, анализирање 
и објавување на финансиски податоци кои се однесуваат на малите 
претпријатија се нарекува процес на финансиско известување. 
Финансиското известување има за цел да презентира информации за 
различните стеикхолдери кои имаат интерес да добијат информации 
за тековната финансиска состојба на претпријатието. Информациите 
добиени од сметководствено-информативниот систем, покрај за 
одлучување се користат и за планирање, контролирање и регулирање 
на целокупното работење на деловниот систем (Колева, 2021). Финансиското 
известување вклучува изработка на финансиски извештаи кои најчесто 
се изготвуваат и објавуваат на годишно, полугодишно или квартално 
ниво. Финансиското известување треба да обезбеди информации кои 
се корисни за сегашните и потенцијални инвеститори, вложувачи на 
капитал, кредитори и други доверители и корисници при нивното 
одлучување за рационално инвестирање, кредитирање и сл (Porton & 



148

CONFERENCE PROCEEDINGS

Norton, 1995). Малите претпријатија имаат обврска во пропишана форма 
да ги изработат следните финансиски извештаи: Биланс на состојба, 
Билансот на успех, Извештај за парични текови, Извештај за промени 
во капиталот и Белешки кон финансиските извештаи. 

МЕТОДОЛОГИЈА НА ИСТРАЖУВАЊЕТО
Сите видови деловни субјекти вклучително и малите претпријатија 

имаат обврска да изготвуваат и доставуваат финанскиски извештаи или 
билансни шеми до Регистарот за годишни сметки кој се води при 
Централниот Регистар на Р.С.Македонија. Применетиот методолошки 
пристап во рамки на овој труд има за цел да ги анализира видот на 
финансиските извептаи кои малите претпријатија имаат обврска да го 
изготват и достават како и согледување на процесот на доставување на 
истите.

Во зависност од поставената цел на истражување применета е 
соодветна методологија при што се користени бројни податоци од 
квантитативна и квалитативна природа.

Со изборот на методите во истражувањето се обезбедува систематски 
пристап во собирањето, анализата и приказот на податоците и 
информациите со цел да се одговори на поставените истражувачки 
прашања и поставената цел на истражувањето. Со примена на методот 
на анализа и дескриптивниот метод добиени се релевантни податоци 
кои ја потврдуваат веродостојноста и валидноста на резултатите. 

Во рамките на овој труд анализирани се општите предуслови потребни 
за спроведување на процесот на поднесување финансиски извештаи, 
надоместокот кој треба да се уплати за поднесувањето како и лицата 
или субјектите кои имаат право да ги достават истите.

АНАЛИЗА И РЕЗУЛТАТИ 
Преку сеопфатно истражување на процесот на изготвување и достава 

на финансисите извештаи кај мали претпријатија се констатира дека 
овие извештаи се изготвуваат и доставуваат во дигитална форма, од 
страна на субјектите односно лица-овластени сметководители кои ова 
право го стекнале како резултат на тоа што исполнуваат одредени 
законски услови. Процесот на доставување на финансиските извештаи 
се спроведува според определена постапка и пропишана процедура. 

Одговорна институција каде се поднесуваат финансиските извештаи 
е Централен регистар на Република С. Македонија. Согласно законската 
регулатива за изготвување и поднесување на финансиски извешати, 
трговските друштва имаат обврска да водат сметководство и билансните 

шеми да ги достават до Регистарот за годишни сметки при Централниот 
Регистар. Предусловите за електронско поднесување на финансиските 
извештаи за за сите видови деловни субјекти во Република Македонија 
е даден во табела1. 

Табела 1. Приказ на предусловите за поднесување на финансиски извештаи за сите 
видови деловни субјекти во Република Македонија

Поднесување на финансиски извештаи (билансни шеми)
Проверка на големина на правен субјект(мали,средни или големи деловни субјекти)
Проверка на структура на XML дадотека
Избор на вид на образец(билансна шема) за проверка
Прикачување на XML датотека и
Проверка на датотеката
Обезбеден валиден дигитален сертификат 
Пристап до апликацијата за електронско поднесување на годишни сметки 
Електронско поднесување на билансните шеми се врши преку системите на 
ЦРРСМ од страна на управителот на трговско друштво или сметководител/
овластен сметководител.

Извор: Сопствено истражување

Процедурата за електронско поднесување на финансиските извештаи 
за сите видови деловни субјекти во Република С.Македонија е даден во 
табела 2. 

Табела 2. Приказ на процедурата за поднесување на финансиски извештаи за сите 
видови деловни субјекти во Република Македонија

Процедура за поднесување на годишна сметка за трговски друштва во електронска 
форма
Најава на систем за електронско поднесување на годишни сметки
Потполнување на билансни шеми од годишна сметка и предвидените прилози во 
согласност со упатството за потполнување на годишна сметка
Електронска уплата на надоместокот за доставување на годишната сметка во 
електронска форма 
Преку електронска пошта подносителот добива излезна информација за процесот 
на електронско поднесување на годишната сметка
Некомплетно потполнета годишна сметка може да биде вратена за корекција или 
одбиена а комплетната годишна сметка се одобрува 

Извор: Сопствено истражување

ЗАКЛУЧОК
Финансиските извештаи кај мали претпријатија се изготвуваат од 

овластени лица односно сметководител/овластен сметководител. Во 

однос на предусловите и субјектите кои може да бидат подносители на 
финансиски извештаи и билансните шеми од годишната сметка, односно 
да вршат финансиско известување, утврдено е дека подносители на 
истите може да бидат управителот на трговското друштво или овластениот 
сметководител, кој е пријавен кај конкретниот деловен субјект и има 
обезбеден пристап во апликацијата за електронско поднесување на 
годишни сметки во улога на сметководител. Регистарот на годишни 
сметки претставува единствена централна електронска информативна 
база во којашто се евидентираат, прибираат, кумулираат и чуваат сите 
релевантни финансиски податоци и показатели за работењето, 
финансиската и економската способност на сите правни субјекти во 
државата кои даваат приказ за деловниот резултат и финансиската 
состојба на субјектите (средства, капитал и обврски). (www.crm.com.
mk)

Од извршената анализа на начините и постапката за финансиско 
известување се констатира дека микро и малите трговски друштва може 
да ги достават финансиските извештаи за измината 2024-та година во 
електронска и хартиена форма. Трговските друштва имаат обврска да 
го почитуваат законскиот рок за поднесување на годишна сметка за 
претходната година. Најдоцна до 15-ти март во тековната година 
потребно е да ги поднесат финансиските извештаи за предходна година. 
Во случај на непочитување на законскиот рок, трговските друштва со 
исклучок на самостојните вршители на дејност чиј основен регистар 
не се води во Централен регистар - адвокати, нотари, извршители, 
занаетчии и сл. имаат обврска со годишната сметка да достават и 
ревизорски извештај. 

Надоместокот што малите трговски друштва треба да го уплатат за 
поднесување на годишна сметка (во прилог со финансиските извештаи) 
се разликува во зависност од периодот на поднесување. 

За поднесување на годишна сметка до крај на месец февруари во 
тековната 2025-та година, малите и микро трговски друштва имаат 
обврска да уплатат надомест од 2.702,00 денари. Доколку овие трговски 
друштва, годишната сметка ја поднесат до 15-ти март во тековната 
2025-та година имаат обврска да уплатат надомест во износ од 3.602,00 
денари. За поднесување на годишната сметка до 30-ти март во тековната 
2025-та година, микро и малите трговски друштва имаат обврска да 
уплатат надомест од 5.402,00 денари или 8.102,00 денари доколку 
извештаите се поднесат до 30.04.2025-та година. 

